
মায়া-মৃগ।
১৫


 লক্ষণ। আর্য্য। তিনিই সকল অনিষ্টপাতের মূল।

 রাম। বৎস। কুটিল হৃদয়া মন্থরাই এর প্রকৃত কারণ; বিমাতা আমার নিরপরাধা। মন্থরার কুমন্ত্রণাতেই তিনি এরূপ কার্য্যে প্রবৃত্তা হন।

 লক্ষণ। স্বপুত্রস্নেহ ও সপত্নী-বিদ্বেষই এর প্রধান কারণ। ক্রুরা মন্থরা উপলক্ষ মাত্র।

 রাম। না ভ্রাতঃ! এ তোমারই ভ্রান্তি। বিমাতা কৈকেয়ী, স্বগর্ভজ সন্তান নির্বিশেষে আমাদের সকলকেই সমান স্নেহ করেন্। তাঁ’র মনে কোনো ভিন্ন ভাব নাই; বরং ভারত অপেক্ষা আমার প্রতি তাঁ'র স্নেহ অধিকতর দেখা যায়।

 লক্ষণ। (হাস্য করিয়া) আর্য্য! এর প্রকৃষ্ট প্রমাণ, ভারতের রাজ্য ভোগ ও আপনার এই তাপস বেশে বনে বনে ভ্রমণ দ্বারাই সুন্দর উপলক্ষিত হ’চ্ছে!!

 সীতা। (ঈষদ্ধাস্যে)। দেবর লক্ষণ! অতি দুঃখের সময়ে ও হাস্যোদয় হ’ল। আর্য্যপুত্রের প্রতি যদি শ্বশ্রূ কৈকেয়ীর সমধিক স্নেহ না থা’ক্বে তা’ হ’লে কি আর এত অল্পকালেই বানপ্রস্থ-ধর্ম্মের

